
Umiedemede

Edemede a gbadoro ukwy n’ikowaputa mkpa emume ihe ebiri di n’Ahjazu Mbaise ke Steeti Imo. O by
emume puru iche e ji mara ndi Ahjazu Mbaise ¢ kachas; nd; otu ebiri, ma burukwa emume nwere nnukwu
ohodu na ndy ndi Ahjazu. Ebumnuuche edemede a bu ikowa mkpa emume a di n’4hiazy Mbaise mere
nd; obodo a jiri bagidesie ya ike. lji mee ka edemede a kwury chim, nwanchocha tulere otutu agumagu
iji bawanye mmuo ya n’ihe banyere emume. E ji usoro nchocha nkowa dee edemede a, nke nyere ohere
igaghari n’obodo Ahjazu Mbaise juo ase ihe banyere emume lhe Ebiri. O by atutu fonksheonalizim ka a
gbasoro mee nchocha a. Nd; e ji mee nchocha a bu mmaduy asaa bu ndi otu ebiri a juru ajuju onu sitere
n’ ajuju nchocha ato e ji mee nchocha a. Ihe a choputara gosiri na emume ihe ebiri na-akwalite udo, ezi
mmekorita mmaduy na ibe ya, agamniihu, idinootu, obi asuri na ezi onodu obodo.Ya mere nwa nchocha
na-atu aro ka nd; otu ebiri na nd; Ahjazu Mbaise gbaa mbo na-akwalite emume a n’ihi uru puru iche o
baara ha, ka obodo nd;i ozo n’ala Igbo nomiri emume Omenala a iji belata tigbuo na zogbuo n’obodo.
0z0, ka ndi ochich; hazie ma kwalite onodyu akunauba, emume na Omenala Igbo d; iche iche.

Mkpolite

Obodo niile n’uwa gbaa gburugburu nwere omenala e ji mara ha, etu a ka ¢ di ha mpaghara niile di n’ala
Igbo. Nke a putara na mba niile nwere omenala ma ¢ bu emume e ji mara ha. Ya ka ndi Igbo ji asi
omenala ndi na-edu ha. Omenala ndi ahu bu ihe ndi obodo kwekoritara n’onwe ha na ¢ bu usoro ha ga-
agbaso were ebi ndu ha. Nke a gosiri na Obodo ¢ bula nwere omenala ma ¢ bu emume omenala ha
kwekoritara ha ga na-eme maka nku di na mba na-eghere mba nri.

Omenala obodo na-egosiputa etu obodo si akpa agwa, nkwenye ha, ihe ndi ha nabatara na ihe ndi ha na-
aso nso. Ihe ndi a ka ndi obodo na-enyefe n’aka umu ha site n’ inye ha ozuzu banyere etu obodo siri
diri, ihe na-eme n’obodo na ihe ndi obodo ha-aso nso, di ka igbu mmaduy, izu ohi, imegbu mmadu, inara
mmadu ihe ya n’ike, anya ufy, mpu dgz. Obodo niile na-aso agwa 9joo niile ndi a aso, ya ka o ji di mkpa
inyefe umuaka omenala obodo ha ka ha mewe omenala hapu ime omenelu.

Ndi Igbo nwere uzo abuo ha si eziputa omenala ha. Site n’akparamaagwa ha na site mmemme ha, ya by
n’uzo emume. Omenala ndi a na-eziputa n’uzo akparamaagwa gunyere ndi a: ekele, nrubeisi, nsopury,
ikwu eziokwu, ikwuwa aka oto na ikpa agwa di ka obodo nabatara. Omenala ndi a na-eziputa n’uzo
emume bu ndi a: ime ihe ebiri, iri ji ohury, igha mgba, igha mkpe, igba okorosha, igha mmonwuy, igba
okonko, igha egwu odinala di iche iche, igo mmuo, ichi echichi di iche iche, ilu nwaanyi, iru mgbede,
dgz. A na-eme emume ndi a di ka obodo ¢ bula siri hazie nke ha. Ufodu na-abu emume a na-eme otu
afo, afo abuo, afo ato ma ¢ bu ano di ka obodo siri choo ya.

Emume ihe ebiri bu emume a na-eme n’Okpuru Ochichi Ahiazu Mbaise ke Steeti Imo. O bu emume e
ji mara ndi otu ebiri ma buryu emume mmadu na-eme otu ugboro na ndy, nke na otu ebiri ¢ bula tozuru
ogo ime emume ihe ebiri ga-enwe onye ha hoputara ga-emere ha emume ihe ebiri n’afo o bula.
Mpaghara ufodu n’ Ahiazy Mbaise na-akpo ya emume omugwo. Ma a kporo ya ihe ebiri ma o bu emume
omugwo ha bu otu ihe. Ihe 0z di iche n’emume a bu ka obodo ndi a niile di n’Ahiazu Mbaise si eme
emume a abughi otu. Obodo ¢ bula haziri emume a na mmasi ha.

Emume ihe ebiri bu ejewe aghaghi n’Okpuru Ochichi Ahiazu Mbaise, ya ka onye o bula ji agha mbo
ihu na o mere ihe ebiri. Ma tupu nwoke na nwunye ya e mee emume a, otutu ihe ka obodo turu anya
n’aka ha. The ndi a gunyere:

1) Nwoke ga-abu onye sonyere nke oma n’ihe a na-eme n’obodo
2) Nwoke ga na-aru oru ndi otu ebiri ya dunyere ya ka o ruo.

3) Nwoke ga-abu onye soro ndi ebiri ya wara akwa.

4) Nwunyi ya ga-esonye nke oma ebe umu nwaanyi ebiri no.

5) Ha ga-abu ndi nwere nwa ha ga-emere ihe ebiri

6) Ha ga-akwucha ugwo niile ha ji n’obodo.

Emume ihe ebiri abughi oku nwata na-agba agada were anya, maka o bu emume kachasi emume niile a
na-eme n’Okpuru Qchichi Ahiazu Mbaise. Qtutu ihe di n’ime ya, nke na onye na-emeghi ya etu o kwesiri
nwere ntaramaahuhu na-esote ya. Nke a mere ¢ bughi onye ¢ bula nwere ike imenwu emume a.

Nsogbu Nchecha

Nsogbu emume a nwere bu na ¢ na-alaghachizi azu nke ukwuu n’ihe na otutu ndi okenye maara maka
emume a na-anwuzi n’ike n’ike. Nke a mere otutu umu nwoke ndi Ahiazu Mbaise lugoro nwanyi ma
mutachaa umu enweghi mmasi ime emume ihe ebiri. Qzo bu ajo onodu akunauba di n’obodo ugbu a
mere otutu umu nwoke ndi Ahiazu Mbaise lugoro nwaanyi mutachaa umu enweghi ike imere ndi obodo
emume ihe ebiri.

O bu onodu a kpalitere nchocha a, nke na-eziputa mkpa emume ihe ebiri di n’ Ahiazu Mbaise, nsogbu
chere emume ihe ebiri n’oge ugbu a na uzo di iche iche a ga-esi gbochie nsogbu a.

Mbunuuche Nchocha
Ebumnuuche nchocha a bu:

1 ikowa ihe bu emume ihe ebiri n’okpuru ochichi Ahiazu Mbaise
2) ichoputa ihe di iche n’etiti emume ihe ebiri na ile nwaanyi muru nwa omugwo.
3) ikowaputa mkpa emume a di n’ Ahiazu Mbaise

Ajuju Nchocha

1) Gini bu emume ihe ebiri n’Okpuru Qchichi Ahiazu Mbaise?
2) Kedu ihe di iche n’etiti emume ihe ebiri na ile nwaanyi mury hwa omugwo?
3) Kedu mkpa emume ihe ebiri di n’Ahiazu Mbaise?

Nkowa Qkpurukpu Okwu Ndi Metutara Isiokwu
N’ebe a, a kowaputara ukpurukpu okwu ndi a gbara elu n’ederede a. Ha by ndi a: ile omugwo/omugwo
nwa, omenala, otu ebiri na emume.

lle omugwe/omugwe nwa

Omugwo, n’omenala Igbo, bu oge nwaanyi muru nwa ohuru ji ezu ike na-eri ihe di mma iji kwachie ahu
n’ogologo oge o buru afo ime. Oge a ka e ji elezi nwaanyi anya. Nwaanyi muru nwa ohuru enweghi ihe
0 ga-eme ruo onwa ato ma ¢ bu onwa ano di ka ya na di ya siri choo iji hu na ahu siri ya ike. Ofomata
(2012 na 2013) kwuru na omugwo bu omenala ndi Igbo ji eleta nwaanyi muru nwa na nwa o muru anya
n’uzo puru iche, ma nye ya ohere ezumike izu asaa iji nwetakwa ahu ya ¢z¢ site n’iri ihe oma n’uzo
kwesiri ekwesi. O gara n’ihu kowaa na o bu ihe inye Chineke ekele mgbe nwaanyi mury nwa n’udo,
maka nwaanyi di etu a no n’etiti onwuy na ndu. Ya mere, mgbe o bula nwaanyi mury nwa ohuyru ndi Igho
na-asi “o rituola”. N’echiche ha, nwaanyi ahu di ime no n’elu osisi, mgbe ¢ muturu nwa ahy ka o rituru.
O kowakwara na ihe nwaanyi mury nwa ohuru na-ano n’omugwo bu izu asaa, ya bu mkpuryu ubochi iri
abuo na asato nke putara otu onwa ndi Igbo. Ekwealor (2010) kwuru na omugwo na-amalite oge
nwaanyi mury nwa were ruo izu asaa. O nweghi ebe o na-aga. O naghi aga nkuy, o naghi aga mmiri,
kama o bu oge e ji elekota nwaanyi mury nwa anya maka afo ime o buru na nwa ohuru ¢ muruy.

Omenala

Obodo niile n’ywa gbaa gburugburu nwere omenala nke na-agbazi usoro obibi ndu ha. Usoro obibi ndu
a bu nkwekorita ndi nwe obodo nke onye o bula ga-agbaso iji mee ka obodo na-aga n’ihu. Usoro obibi
ndu a ka a na-akpo omenala.

Udeze (2006) kwuru na omenala bu ihe niile e jiri mara obodo nke na-aputa ihe n’udi ndu ha na-ebi,
azumahia ha na mmekorita ha n’uzo di iche iche, etu ha si eme ihe ha na odinala ha di iche iche.
Onwuegbuna (2012) hutara omenala di ka uzo obodo si ebi ndu ha, nke gbadoro ukwu n’udi nri ha na-
eri, okpukperechi ha, udi oru ha na-ary, nkwenye ha na ihe ndi ha nabatara n’obodo ha.

Otu Ebiri

Ot ebiri ma o by 0tl ogbo bu otd ndi a mury n’otu oge ma ¢ bu agbata afo abuo, ato ma o bu ano di ka
obodo siri hazie ya. Ojingwa (2011) huru o0tu ebiri di ka usoro omenala haziri iji chikota umu a muru
n’otu afo. Ezeuko (2009) kowara otu ogbo di ka ndi a muru otu mgbe, nke ufodu n’ime ha nwere ike iji
otu afo ma o bu abuo tota onwe ha, ha bia jikota onwe ha onu buru otu otu ebiri. Q gara n’ihu kwuo na
site n’onodu na uru Otu ogbo bara n’ala Igbo mere ¢ ji akwanyere ha ugwu na nsopuru di ka nghota
obodo siri di banyere otu ogbo. Okodo (2012) kwuru na ebiri bu uke di ka otutu obodo n’ala Igbo si
akpo ya. lhe nke a putara bu ndi a muru n’otu oge. E nwere otu ebiri n’otutu obodo n’ala Igbo, nke ndi
nwoke na nke ndi nwaanyi, ndi ¢ bula na-esonye ogbo ha.

Emume

Emume bu oge ndi Igbo ji eziputa omenala obodo ha. O bu ihe diwara gboogboo n’ala Igbo nke na nwa
tolite o tokwuru merekwa ya na-aga. O na-abukwa oge ezumike ka e ji eme emume. Alessandro (2006)
kowara emume a di ka mkpuruokwu sitere n’asusu Latin nke putara “Festivus” na “Feria”. “Festivus”
putara mmemme oriri na onunu nke obodo ebe “Feria” putara oge ezumike oru maka ncheta ndi e gburu
n’ihi okwukwe ha kwere na Chukwu.Ya by, oge obodo ji enwe ezumike oru iji cheta ndi nwuru maka
ihi okwukwe ha. Obodo e werezie oge a di ka oge mmemme oriri na onunu ha. Q kowakwara na emume
malitere kemgbe ndi Igbo malitere ndu ha. Opaku (2013) kwuru na emume bu ihe jikotara ndi odida
anyanwu Afrika onu, nke ha ji enye eze na-elekota obodo ekele, ugwu na nsopuru. Ndi obodo na-ahuta
ubochi emume di ka ubochi puru iche ndi obodo ji egosiputa odibendi na odinala obodo ha. Amankulor
(2014) gbakwunyere na, oge emume bu oge oriri na onunu Ma o bu oge erimeri anuri.

Atutu Ederede

Atutu a gbasoro dee ederede a bu atutu fonkshonalizim nke Emile Durkheim tuputara n’afo (1893). Ndi
0zo tunyere utu n’atutu a gunyere: Herbert Spencer, Tal Cott Parsons na Robert K. Merton. Atutu a di
oke mkpa maka inyocha amumamu ohaobodo na omenala. Atutu a na-achoputa etu ewumewu na otu di
iche iche n’ohaobodo si akwalite udo, nkwusiike na agamniihu obodo. Atutu a kwenyere na ohaobodo
ka e guzobere ewumewu na otu di iche iche n’ihi oru puru iche ha na-aru na uru puru iche ha ga-abara
ohaobodo. Crossman (2020) choputara na mperi atutu a riri bu na ¢ naghi akwado ndorondoro n’udi ¢
bula maka mgbanwe n’¢ohaobodo. Ya bu Atutu a na-akwado uzo niile obodo ga-esi nweta agamniihu.
Atutu a dabara n’isiokwu a n’ihi na isiokwu lebara anya n’uzo di iche iche emume ihe ebiri si akwalite
udo na agamniihu n’obodo Ahiazy Mbaise ke Steeti Imo

Usoro Nchecha

E ji usoro nchocha nkowa were dee edemed a. Usoro nchocha a nyere ohere ichoputa ihe niile banyere
emume ihe ebiri n’Okpuru Qchichi Ahiazu Mbaise. Di ka Umo na Ezema (2007) si kowaa, usoro
nchocha nkowa bu usoro kwesiri iji mee nchocha n’isiokwu banyere Omenala maka usoro a na-akowa
Omenala di ka e si eme ya n’ime obodo di iche iche, ma mee ka eziokwu puta ihe n’ihe a na-ede maka

ya.

Emume ihe ebiri n’okpuru ochichi Ahaizu Mbaise

Site n’ihe a choputara, lhe ebiri bu emume omenala ndi Ahiazy Mbaise nke ha na-eme iji kelee Chineke
maka omumu o0 nyere ha na iji enwe mmekorita n’etiti onwe ha. QO bu ymuaka a myru n’ezinaulo ka a
na-emere ihe ebiri, o bughi nne na nna. O bu nne na nna na-emere umu ha emume ihe ebiri site na
ntuziaka ndi otu ebiri. Ebiri o bula tozuru ogo imere umu ha ihe ebiri na-eme ka obodo mara iji nye ha

ubochi ndi ebiri ha ga na-eme emume ihe ebiri nke ha n’oge ekeresimesi ma ¢ bu na mbido onwa mbu
(Jenywari) n’afo.

Emume ihe ebiri na-agbaso agba ndi a:
e Agba nke mbu - Igba ji
Agbanke abuo - Abaliwuokwa (ya bu ida abali maka emume a)
Agba nke ato - Emume ihe ebiri kpomkwem
Agba nke ano - Tkpu ite
\Agba nke ise - Iri ji

Agba nke mbu - Igba ji
Emume ihe ebiri na-amalite site n’igba ji n’onwa iri (oktoba) n’afo, maka onye ¢ bula nwere ji n’oba
ya. Ndi ebiri na-ahazi onwe ha ma weputa otu ubochi n’onwa a maka igbara onye na-eme ihe ebiri ji o
ga-eji amalite oru ugbo. Emume igba ji bu uzo ndi ebiri ji edu nwoke na nwunye ya ulo ka ha malite oru
ugbo. Nwoke ¢ bula n’otu ebiri ahu ga-eweta mkpuru ji ano di mma iko ako ndi otu ebiri ga-enye onye
ahu ga-emere ha emume ihe ebiri ka ¢ malite oru ugbo. Tupu ubochi igba ji eruo, umu nwaanyi ebiri
ga-agbakota n’ulo onye na-eme ihe ebiri bie ugba a ga-ata ubochi a ga-agba ji.
Ubochi igba ji ahu, erimeri na-abu aturu tawa maka ndi ebiri na-edeputa ihe onye na-eme emume ihe
ebiri ga-enye ha. Ihe ndi e deputara onye mere emume ihe ebiri n’afg gara aga n’obodo Nnarambia by
ndi a:

o Otu nnukwu efere akpu e siri esi.
Otu nnukwu efere ugha a gworo agwo.
Otu akpa osikapa e siri esi
Mmanya Igbo gbororo abuo
Otu ite mmanu nkwu
Otu ite mmanu opapa
Ewu awusa abuo
Mmanya ndi na-aba n’anya katon iri na ndi anaghi aba n’anya katon asato.
Ngwa nri ndi a ga-eji esi ofe osikapa na nke e ji esi ofe (di ka: azu, okporoko, ayiya, ose,
nnu, akwukwo nri dgz).

Oru onye na-eme ihe ebiri by iweputa ihe ndi niile e deputara ya n’akwukwo, ndi ebiri ga-eji aka ha
hoputa umu nwoke ga-enyere umu nwaanyi ebiri aka sie nri. Ka isi nri a na-aga n’ihu, onyeisi ndi ebiri
na-akpo ndi Otu ebiri a na-eme emume n’otu n’otu ka ha weta ji ha jiri bia. O bury na ji onye ahu jiri
bia adighi mma ndi ebiri ga-agwa ya ka o weta ¢z¢. A gbachaa ji, ndi ebiri ga-agbakota nyefee ya onye
na-eme ihe ebiri n’aka ma gwa ya na ha ga-abia n’onwa asato (ogostu) n’afo na-abia abia rie ji ahuy. Oriri
na onunu ebiri oku, onye ¢ bula eweputa efere o buru bia ikere nri ndi ahu e siri, ha e buru ya laa ha na
ndi agbataobi ha agbakota kerie nri ahu.

Agba nke abug - Abaliwugkwa

Abaliwuokwa na-abukari n’abali chi ga-abo ubochi a ga-eme emume ihe ebiri. lhe e ji kpoo ya
abaliwuokwa bu na abali ahu ka a na-egburu ndi ebiri okwa, ya bu igworo ha ugba di ka otu ebiri si eme.
Umu nwaanyi ebiri na-ang n’usekwu na-asu akpu, ndi na-akpunye akpu n’oky, ndi na-aguputa aguputa,
ndi ufodu a na-asu akpu n’ikwe. The ha ga-asu n’abali ahu by otu akpa akpu na obere ofe ha ga-esi iji
were eri nri n’abali ma ha suchaa akpu ahu.

Ndi nwoke ga-eke oru maka echi ya bu emume ihe ebiri kpomkwem, hoputakwa ndi hwoke ga-esiri ha
ji mmiri oku na anu okuko maka onye na-eme emume ihe ebiri ga-enye ha ogbe ji ano na okuko abuo.
Ha richaa, onye ¢ bula alaa chebiri echi ya by emume ihe ebiri kpomkwem.

Agba nke atg - Emume ihe ebiri kpomkwem

N’isi ututu ubochi ahy, umu nwoke ebiri ga-aru mkpu (ya bu itinye kanopi). Onye na-eme ihe ebiri ga-
enye ha otu onu ulo ebe ha ga-akwaju ihe niile e siri maka emume a. Qru niile e kere n’abaliwuokwa
ga-amalite. Oru ndi a gunyere:

igbu ehi

isa anu ehi

ndi ga-enyere umu nwaanyi aka isi nri

ndi ga-elegide ebe nri ndi ahu e siri di ga-enye ndi ebiri ndi ozo nri
ndi ga-ekere umuaka biara emume ihe ebiri nri

ndi ga-enye ndi oria ogwu dgz.

Otu a kwa ka umu nwaanyi ebiri ga-esi kee oru nke ha iji hu na ha mechara ngwa ngwa tupu oge e ruo.
Emume a na-ebido n’elekere iri na abug nke ehihie mgbe ahu ndi niile oru ha bu maka isi nri e sichaala.
Onye o bula alaa kwado puta n’udji ejiji ndi ebiri na-eji. Nwoke na nwunye ya na-eme ihe ebiri ha umu
ha akwado n’ejiji nke ha. The mbu ha ga-eme bu ibia kelee ndi biara na be ha. Ndi ebiri ahu ga na-enye
ndj ebiri ndi ozo biara emume a o¢ji, mmanya na ihe oriri, egwu ana-ada n’elu na-ada n’ala ndi mmadu
ana-enwe anuri. Ndi na-eme emume ihe ebiri kelechaa ndi biara be ha, ha abaa kwado maka igbha egwu.

0zo kwa, ndi na-eme emume ihe ebiri ga-aputa igba egwu, nwa nke okpara ga-ebute isi ehi, nwa nke
ada ga-ebu agba ehi, ebe odu nwa ga-ebu odu ehi, ha niile na-agba egwu ndi mmadu ana-abo ha ego.
Mgbe ndi ebiri ndi ozo lachara, ndi ebiri mere emume ihe ebiri ga-ekere onwe ha nri nke ha, ha buru ya
laa ha na ndi agbataobi ha erie ya.

Agba nke ang - Tkpu ite

Oge e mechara emume ihe ebiri, echi ya aburu ikpu ite. Ndi ebiri mere ihe ebiri ga-agbakota hazie ihe
niile ha mere n’emume a. O nwee ihe ndi ha riforo ubochi emume ahu ha erichaa ya. Q buru na o nweghi
ihe foronu onye mere emume ihe ebiri esiere ha nri 0zo. O nwee ebe onye mere emume a dara iwu ha,
ha enye ya ntaramahuhu na-esote ya. N’ebe a ka ha ga-eme ka onye 0zo ga-eme emume ihe ebiri n’afo
0zo mata na o bu ya ga-eme emume a.

Agba nke ise - Iri ji

Iri ji ndi otu ebiri na-abu n’onwa ogostu; oge ndi mmadu na-eke ji ha korotara n’ubi. Ndi ebiri ga-abia
rie ji ahy ha nyere onye meere ha ihe ebiri n’afo gara aga. Ubochi ahu onye meere ha ihe ebiri ga-enye
ndi ebiri okuko abuo, ogbe ji ano buru ibu na ihe ndi ozo e ji esi ji ahu. Ha rie, nuo, ghakwaa egwu etu
0 si masi ha. O bu ubochi ahu ka onye mere emume ihe ebiri n’afo gara aga mechara. Ndi obodo ga-
ekele ya n’uzo puru iche.

Ndiiche Emume lhe Ebiri na ile Nwaanyi Muru nwa QOmugwo

Site n’ihe a choputara, emume ihe ebiri by otu n’ime emume omenala ¢ ji mara ndi Okpuru Qchichi
Ahiazy Mbaise ke Steeti Imo. N’ala Igbo gbaa gburugburu, ¢ by naani ha na-eme emume a, o zughi
Igbo niile onu. O bu eziokwu na ¢ bu nne na nna na-eme emume a, mana ¢ bu umuaka ha muru ka a na-
emere ya. Usoro e ji eme emume a bu otu, ma onye ukwu na onye nta na-agbaso usoro ahu di ka obodo
siri hazie ya. O nweghi onye mmemme emume ihe ebiri ya di iche. Onye na-emeghi ya etu o kwesiri
na-anata ntaramaahuhu site n’aka ndi otu ebiri ya.

N’aka nke 0z9, omugwo nwa bu omenala zuru Igbo niile onu. O na-amalite ozugbo nwaanyi muturu
nwa. Q bu ohere a na-enye nwaanyi muru nwa ohuru iji zuo ike, richie ahu na ahuhu ¢ tara buo afo ime.
O nweghi ihe ¢ ga-aru n’oge a, naani iS¢ aku n’onu.

lle nwaanyi omugwo bu ihe nwoke na-eme di ka aka ha ya. O bughi na mmanye. O ga-enwekwa ndi ga-
abia inyere nwunye ya aka ime ihe ufodu di ka nne nwunye ya, nne di ya ma ¢ bu nwanne nwunye ya
nwaanyi di ka ihe siri kwury. lhe di mkpa bu ohere oma ahuy e nyere nwaanyi na nwa ohuru ya iji zuo
ike, ahu agbasie nwa ohuru ike.

Mkpa Emume a di n’ Ahiazy Mbaise

Otutu uru na-esi n’emume ihe ebiri apyta, bu ndi a: O bu emume ndi obodo niile di n’Okpuru Ochichi
Ahiazu Mbaise nabatara, ma ndi uka na ndi amaala. Emume ihe ebiri na-ebute nkwanye ugwu na mmuo
igha mbo n’ebe ndi 0tu ebiri ng. O na-abu ihe obi uto nyere umuaka a na-emere emume ihe ebiri. Emume

ihe ebiri na-etinye mmuo ighaso usoro iwu obodo. Ndj ebiri na-eji oge emume a hazie otutu ihe n’obodo,
nyere ndi ogbenye aka, duo nwoke na nwunye ya ulo, kuziere umu nwaanyi e si mba ozo lubata ka e si
esi ofe araha, ofe uygummanuy, ofe ololo, ka e si ebi ugba na ukasi ma tinyekwa mmuo idi n’otu n’ime
ha. O bukwa oge ndi obodo ji edebe obodo ocha site n’ibochasi uzo ama niile, nyoba anya n’ezinaulo
onye ga-eme emume ihe ebiri iji choputa onodu adimaocha ha tupu oge emume a eruo.

N’oge emume a, ha na-eme nriko site n’iji otu iko mmanya anu mmanya, otu iko anu mmiri, otu ngaji
na otu efere eri nri. Nke a di ka igha ndu na o nweghi onye ga-emegide ibe ya, hwanne a gaghi egbu
nwanne ya ma o bu kpaa nkata imegide ebiri ya. Nriko ha na-eme n’oge emume a mere ha ji na-ekwu
n’obodo Ahiazu anaghi anabata ihe ojoo maka onye mere nke a ala na-aghopu ya ma o bu o gbapu
n’obodo gbalaa obodo ¢zo na-enweghi onye na-achi ya. QOzokwa, nriko ha na-eri n’emume a di ka
mmadu idu isi. Onye gburu mmadu ma ¢ bu tinye aka kpaa nkata maka igbu mmadu eriela oriko nke na
onwu ga-ezute ya ma ¢ buru na ¢ gbapughi n’obodo. Udi mgbapu a bu ruo ebighi ebi.

Nchikota

Ihe ndi a choputara n’edemede a gosiri na emume ihe ebiri bu emume a na-eme n’Okpuru Qchichi
Ahiazu ke Steeti Imo. O bu ndi otu ebiri wara akwa, luo nwaanyi, muta nwa nwere ohere imere umu ha
emume ihe ebiri, iji kelee Chineke maka ndu na omumu o nyere ha, ma buru emume e ji akwalite udo,
ezi mmekorita mmadu na ibe ya, agamniihu, idinootu, obi anuri na ezi onodu obodo.

Emume a na-ebido site n’igba ji bu agba nke mbu ruo na agba nke ise bu iri ji ohuru. Ihe ebiri diwapuru
iche n’ile nwaanyi muru hwa omugwo. Nwoke na-ele nwunye ya muru nwa omugwo, ebe nne na nna
na-emere umu ha muru ihe ebiri site na ntuziaka ndi otu ebiri ha. O bu oge emume a ka ndi obodo bi
n’uzo ije ji alota ulo, hazie obodo, nyere umu ogbenye aka, kuziere umu nwaanyi e si mba ¢zo lubata
ka e si eme otutu ihe di ka; ibi ukasi, ibi ugba na isi udi ofe naani ndi Mbaisi na-esi. Emume a na-
akwalite onodu obodo ma tinye mmuo igba mbo n’ime ndi ebiri, belata tighuo zogbuo n’obodo, ma mee
ka obodo diri n’udo.

Ntuziaka
Ntuziaka ndi a ga-enye aka ikwalite emume obodo maka emume ¢ bula nwere ebumnuuche ndi gboo
jiri malite ya.

e Obodo niile di n’ala Igbo kwesiri ihiwe otu ebiri maka o bu ha ka obodo ji aru oru.

o Mba uwa kwesiri ikwalite emume obodo ha di iche iche maka o nwere ebunuuche ndi gboo jiri
malite ha. Ufobu emume na-abu ihe nkuzi nyere umuaka, ufodu a buru usoro iwu obodo ka e ji
ya akuzi, ebe ufodu bu iji belata ihe 0joo n’obodo.

e Obodo niile n’ala Igbo kwesiri imalite udi emume a (ihe ebiri) maka ¢ na-eweta udo ma
belatakwa iyi ndu egwu n’obodo.

e Ndi nne na nna kwesiri ime ka umu ha na-esonye n’emume obodo ha maka ¢ na- agbazi ezi
akparamaagwa ma mee ka ha na-esonye n’ihe obodo na-eme.

e Ndi nhazi agumaakwukwo kwesiri itinye oge maka nkuzi emume omenala obodo dj iche iche
iji nyere umu akwukwo aka imata mkpa emume obodo ha di.

Mmechi

A bia n’ala Igbo gbaa gburugburu, obodo niile nwere emume omenala e ji mara ha, etu a ka o di
n’Okpuru Qchichi Ahjazy Mbaise e ji emume ihe ebiri mara. Emume a diwara okputorokpu. O bu
emume e ji enwe mmekorita, n’etiti mmadu na ide ya, ikwalite udo, agamniihu, idinootu, na ezi onodu
obodo ma burukwa ihe e ji ekele Chineke maka omumu o nyere ha. N’agbanyeghi na ¢ bu emume e ji
enwe obi anuri, ihe ebiri bu emume na-agbazi akparamaagwa ma mee ka inyi ndu egwu belata. Olile
anya bu ka obodo niile di n’ala Igbo nomiri udi emume omenala a iji gbochie inyi ndu egwu n’obodo.

